
shrI subrahmaNya pUjAkalpaH

ಶ್ರೀಸುಬ್ರಹ್ಮಣ್ಯ ಪೂಜಾಕಲ್ಪಃ

ಆದೌ ವಿಘ್ನೇಶ್ವರ ಪೂಜಾಂ ಕೃತ್ವಾ .
ಪ್ರಾರ್ಥನಾ ..

ಶ್ರೀ ದೇವಸೇನಾಧಿಪತೇ ವಲ್ಲೀಹೃತ್ ಕಂಜಮಂದಿರಾ .

ಯಾವತ್ ಪೂಜಾಂ ಕರಿಷ್ಯೇಽಹಂ ಪ್ರಸನ್ನೋಭವ ಮೇ ಪ್ರಭೋ ..

ಏವಂ ಸಂಪ್ರಾರ್ಥ್ಯ -ಆಸನಂ ಪರಿಕಲ್ಪ್ಯ ..

ಆಚಮ್ಯ ..ಓಂ ಅಚ್ಯುತಾಯ ನಮಃ .ಓಂ ಅನಂತಾಯ ನಮಃ .
ಓಂ ಗೋವಿಂದಾಯ ನಮಃ ..
ವಿಘ್ನೇಶ್ವರ ಧ್ಯಾನಂ ..

ಪ್ರಾಣಾಯಾಮ್ಯ ..
ಮಮೋಪಾತ್ತ ಸಮಸ್ತ/ಹರಿರೋಂ ತತ್ ಸತ್ಯಾದಿ ... ಶುಭೇ ಶೋಭನೇ
ಮುಹೂರ್ತೇ ಆದಿ ಶುಭತಿಥೌ ಪರ್ಯಂತೇ (ಅಮುಕ ಗೋತ್ರೋತ್ಭವಸ್ಯ/
ಅಮುಕ ನಕ್ಷತ್ರೇ ಅಮುಕ ರಾಶೌ ಜಾತಸ್ಯ ಅಮುಕ ನಾಮ ಶರ್ಮಣಃ ನಾಮ್ನ್ಯಾ
ಸಹಧರ್ಮಪತ್ನೀ ಪುತ್ರ ಪೌತ್ರಸ್ಯ ), (ಅಸ್ಯ ಯಜಮಾನಸ್ಯ )
ಮಮ ಸಕುಟುಂಬಸ್ಯ ಕ್ಷೇಮ ಸ್ಥೈರ್ಯ ವೀರ್ಯ ವಿಜಯಾಯುರಾರೋಗ್ಯ
ಐಶ್ವರ್ಯಾಣಾಂ ಅಭಿವೃದ್ಧ್ಯರ್ಥಂ ಜ್ಞಾನವೈರಾಗ್ಯಸಿದ್ಧ್ಯರ್ಥಂ,
ಸತ್ಸಂತಾನ ಸಮೃದ್ಧ್ಯರ್ಥಂ ಸರ್ವಾಭೀಷ್ಟ ಸಿದ್ಧ್ಯರ್ಥಂ
ವಲ್ಲೀದೇವಸೇನಾಸಮೇತ ಶ್ರೀ ಸುಬ್ರಹ್ಮಣ್ಯ ಪ್ರಸಾದೇನ ಸಕಲ ಚಿಂತಿತ
ಮನೋರಥಾವಾಪ್ತ್ಯರ್ಥಂ ಯಥಾ ಶಕ್ತ್ಯಾ ಯಥಾ ಮಿಲಿತೋಪಚಾರ ದ್ರವ್ಯೈಃ
ಪುರಾಣೋಕ್ತ ಮಂತ್ರೈಶ್ಚ ಧ್ಯಾನಾವಾಹನಾದಿ ಷೋಡಶೋಪಚಾರೈಃ
ವಲ್ಲೀದೇವಸೇನಾಸಮೇತ ಶ್ರೀ ಸುಬ್ರಹ್ಮಣ್ಯಪೂಜಾಂ ಕರಿಷ್ಯೇ . ತದಂಗಂ
ಕಲಶ-ಶಂಖ-ಆತ್ಮ-ಪೀಠ ಪೂಜಾಂ ಚ ಕರಿಷ್ಯೇ .. (ಏವಂ
ಕಲಶಾದಿ ಪೂಜಾಂ ಕೃತ್ವಾ)
ಅಪವಿತ್ರೋ ಪವಿತ್ರೋ ವಾ ಸರ್ವ ಅವಸ್ಥಾಂಗತೋಽಪಿ ವಾ .

ಯಃ ಸ್ಮರೇತ್ ಪುಂಡರೀಕಾಕ್ಷಂ ಸಃ ಬಾಹ್ಯಾಭ್ಯಂತರಃ ಶುಚಿಃ ..
ಏವಂ ಪೂಜಾದ್ರವ್ಯಾಣಿ ಆತ್ಮಾನಂಚ ಪ್ರೋಕ್ಷ್ಯಾಃ ..
ಅಥ ಧ್ಯಾನಂ ..

ಶ್ರೀಸುಬ್ರಹ್ಮಣ್ಯ ಪೂಜಾಕಲ್ಪಃ

ಸುಬ್ರಹ್ಮಣ್ಯಮಜಂ ಶಾಂತಂ ಕುಮಾರಂ ಕರುಣಾಲಯಂ .

ಕಿರೀಟಹಾರಕೇಯೂರ ಮಣಿಕುಂಡಲ ಮಂಡಿತಂ .. 1..

ಷಣ್ಮುಖಂಯುಗಷಡ್ಬಾಹುಂ ಶೂಲಾದ್ಯಾಯುಧಧಾರಿಣಂ .

ಸ್ಮಿತವಕ್ತ್ರಂ ಪ್ರಸನ್ನಾಭಂ ಸ್ತೂಯಮಾನಂ ಸದಾ ಬುಧೈಃ .. 2..
ವಲ್ಲೀ ದೇವೀ ಪ್ರಾಣನಾಥಂ ವಾಂಚಿತಾರ್ಥ ಪ್ರದಾಯಕಂ .

ಸಿಂಹಾಸನೇ ಸುಖಾಸೀನಂ ಸೂರ್ಯಕೋಟಿ ಸಮಪ್ರಭಂ .. 3..

ಏವಂ ಧ್ಯಾಯೇತ್ಸದಾ ಭಕ್ತ್ಯಾಸ್ವಾಂತಃ ಕರಣನಿರ್ಮಲಃ .
ಅಸ್ಮಿನ್ (ಬಿಂಬೇ ವಾ,ಚಿತ್ರಪಠೇ ವಾ,ಕುಂಭೇ/ಕಲಶೇ
ವಾ,ಮೃತ್ತಿಕ ಬಿಂಬೇ )ಸಾಂಗಂ ಸಾಯುಧಂ ಸಪರಿವಾರಂ
ಸವಾಹನಂ ಸರ್ವಶಕ್ತಿಯುತಂ ವಲ್ಲೀದೇವಸೇನಾಸಮೇತ ಶ್ರೀ ಸುಬ್ರಹ್ಮಣ್ಯಂ
ಧ್ಯಾಯಾಮಿ ..

..ಆವಾಹನಂ ..

ಆವಾಹಯಾಮಿ ದೇವತ್ವಾಂ ಆಶ್ರಿತಾರ್ಥ ಪ್ರದಾಯಿನಂ .

ಆಮ್ನಾಯ ವೇದ್ಯವಿಭವಂ ಆದಿಮದ್ಧ್ಯಾಂತ ವರ್ಜಿತಂ ..

ಅಸ್ಮಿನ್ (ಬಿಂಬೇ ವಾ,ಚಿತ್ರಪಠೇ ವಾ,ಕುಂಭೇ /ಕಲಶೇ
ವಾ,ಮೃತ್ತಿಕ ಬಿಂಬೇ )ಸಾಂಗಂ ಸಾಯುಧಂ ಸಪರಿವಾರಂ
ಸವಾಹನಂ ಸರ್ವಶಕ್ತಿಯುತಂ ವಲ್ಲೀದೇವಸೇನಾಸಮೇತ ಶ್ರೀ
ಸುಬ್ರಹ್ಮಣ್ಯಮಾವಾಹಯಾಮಿ ..

ಪ್ರಾಣಪ್ರತಿಷ್ಠಾ ಕೃತ್ವಾ ..
..ಆಸನಂ ..

ರತ್ನಸಿಂಹಾಸನಂ ಚಾರುರತ್ನಸಾನುಧನು:ಸುತ .

ದದಾಮಿ ದೇವಸೇನೇಶ ದಯಾಕರ ಗೃಹಾಣಮೇ ..

ವಲ್ಲೀದೇವಸೇನಾಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ
ರತ್ನಸಿಂಹಾಸನಂ ಸಮರ್ಪಯಾಮಿ ..

..ಪಾದ್ಯಂ ..

ಪಾದ್ಯಂ ಗೃಹಾಣ ವಲ್ಲೀಶ ಪಾರ್ವತೀ ಪ್ರಿಯನಂದನ .

ಪಾಪಂ ಪಾರಯಮೇ ಸರ್ವಂ ಪುತ್ರಪೌತ್ರಾನ್ ಪ್ರವರ್ದ್ಧಯ ..

ವಲ್ಲೀದೇವಸೇನಾಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಪಾದ್ಯಂ
ಸಮರ್ಪಯಾಮಿ ..

..ಅರ್ಘ್ಯಂ ..

ಅರ್ಘ್ಯಂ ಗೃಹಾಣ ಗಾಂಗೇಯ ದೇವರಾಜಸಮರ್ಚಿತ .

ಸಫಲಾನ್ ಕುರು ಕಾಮಾನ್ಮೇ ಷಾಣ್ಮಾತುರ ನಮೋ ನಮಃ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಅರ್ಘ್ಯಂ
ಸಮರ್ಪಯಾಮಿ ..

..ಆಚಮನೀಯಂ ..

ಗೃಹಾಣಾಚಮನಂ ದೇವ ಗುಣಾಸ್ವಾಮಿನ್ ಗುಣಾಲಯ .

ಗುರೋರವಿ ಗುರೋ ದೇವ ಗುರುಮೇ ಕುಶಲಂ ವಿಭೋ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಆಚಮನೀಯಂ
ಸಮರ್ಪಯಾಮಿ ..

..ಮಧುಪರ್ಕಂ ..

ಮಧುಪರ್ಕಂ ಗೃಹಾಣೇಮಾಂ ಮಧುಸೂದನ ವಂದಿತ .

ಮಹಾದೇವಸುತಾನಂತ ಮಹಾಪಾತಕ ನಾಶನಂ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಮಧುಪರ್ಕಂ
ಸಮರ್ಪಯಾಮಿ ..

..ಪಂಚಾಮೃತ ಸ್ನಾನ ..

ಪಂಚಾಮೃತೇನ ಪರಮ ಪಂಚಪಾತಕ ನಾಶನ .

ಸ್ನಾನಂ ಕುರು ಸದಾರಾದ್ಧ್ಯ ಸುರಸೇನಾಪತೇವ್ಯಯ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಪಂಚಾಮೃತ
ಸ್ನಾನಂ ಸಮರ್ಪಯಾಮಿ ..

..ಸ್ನಾನಂ ..

ದೇವಸಿಂಧು ಸಮುದ್ಭೂತ ಗಂಗಾಧರ ತನುಭವ .

ಸ್ನಾನಂ ಸ್ವೀಕುರು ಸರ್ವೇಶ ಗಂಗಾದಿ ಸಲಿಲೈಃ ಶಿವೈಃ ..
ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಸ್ನಾನಂ
ಸಮರ್ಪಯಾಮಿ ..ಸ್ನಾನಾನಂತರಂ ಆಚಮನೀಯಂ ಚ ಸಮರ್ಪಯಾಮಿ ..

..ವಸ್ತ್ರಂ ..

ವಸ್ತ್ರಯುಗ್ಮಂ ಚ ವಲ್ಲೀಶ ವಾರಿತಾಖಿಲ ಪಾತಕ .

ಸುವರ್ಣತಂತುಭಿಃ ಸ್ಯೂತಂ ಗೃಹ್ಯತಾಂ ಗುಹ ಷಣ್ಮುಖ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ವಸ್ತ್ರಂ
ಸಮರ್ಪಯಾಮಿ ..

..ಉಪವೀತಂ ..

ರಜತಂ ಬ್ರಹ್ಮಸೂತ್ರಂ ಚ ಕಾಂಚನಂಚೋತ್ತರೀಯಕಂ .

ದದಾಮಿ ದೇವಸೇನೇಶ ಗೃಹಾಣ ಗುಣಸಾಗರ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಉಪವೀತಂ
ಸಮರ್ಪಯಾಮಿ ..

ಶ್ರೀಸುಬ್ರಹ್ಮಣ್ಯ ಪೂಜಾಕಲ್ಪಃ

..ವಿಭೂತಿ ..

ಅಗ್ನಿಹೋತ್ರಸಮುತ್ಭೂತಂ ವಿರಜಾನಲಸಂಭವಂ .

ಗೃಹಾಣ ಭಸಿತಂ ದೇವ ಭೂತಬಾಧ ವಿನಾಶನ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ವಿಭೂತಿಂ
ಸಮರ್ಪಯಾಮಿ ..

.. ಗಂಧಂ ..

ಕಸ್ತೂರೀ ಕುಂಕುಮೋಪೇತಂ ಘನಸಾರ ಸಮನ್ವಿತಂ .

ಗೃಹಾಣ ರುಚಿರಂ ಗಂಧ ಮಂಧಕಾರಿತನೂಭವ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಗಂಧಂ
ಧಾರಯಾಮಿ ..

..ಅಕ್ಷತಾ ..

ಅಕ್ಷತಾನ್ ಧವಲಾನ್ ರಮ್ಯಾನ್ ಹರಿದ್ರಾಚೂರ್ಣಮಿಶ್ರಿತಾನ್ .

ಕುಮಾರ ಕರುಣಾಸಿಂಧೋ ಗೃಹಾಣ ಗುಣಭೂಷಣ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಅಕ್ಷತಾನ್
ಸಮರ್ಪಯಾಮಿ ..

..ನಾನಾವಿಧ ಪುಷ್ಪಾಣಿ ..

ಪಾರಿಜಾತಾನಿನೀಪಂಚ ಪಾರಿಜಾತಾನಿ ಮಾಲತೀಂ .

ಪುನ್ನಾಗಂ ಬಿಲ್ವಪತ್ರಶ್ಚ ಗೃಹಾನ ಕ್ರೌಂಚದಾರಣ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ನಾನಾವಿಧ
ಪರಿಮಳ ಪುಷ್ಪಾಣಿ ಸಮರ್ಪಯಾಮಿ ..

ಅಥ ಅಂಗಪೂಜಾ ..

ಪಾರ್ವತೀ ನಂದನಾಯ ನಮಃ ಪಾದೌ ಪೂಜಯಾಮಿ .

ಗುಹಾಯ ನಮಃ ಗುಲ್ಫೌ ಪೂಜಯಾಮಿ .

ಜಗನ್ನಾಥಾಯ ನಮಃ ಜಾನುನೀ ಪೂಜಯಾಮಿ .

ಉರುಬಲಾಯ ನಮಃಊರು ಪೂಜಯಾಮಿ .

ಕೃತ್ತಿಕಾಸುತಾಯ ನಮಃ ಕಟಿಂ ಪೂಜಯಾಮಿ .

ಗುಹಾಯ ನಮಃ ಗುಹ್ಯಂ ಪೂಜಯಾಮಿ .

ಕುಮಾರಾಯ ನಮಃ ಕುಕ್ಷಿಂ ಪೂಜಯಾಮಿ .

ನಾರಾಯಣೀಸುತಾಯ ನಮಃ ನಾಭಿಂ ಪೂಜಯಾಮಿ .

ವಿಶಾಖಾಯ ನಮಃ ವಕ್ಷಃ ಪೂಜಯಾಮಿ .

ಕೃತ್ತಿಕಾಸೂನಧಾಯಾಯ ನಮಃ ಸ್ತನೌ ಪೂಜಯಾಮಿ .

ಬಹುಲಾಸುತಾಯ ನಮಃ ಬಾಹೂನ್ ಪೂಜಯಾಮಿ .

ಹರಸೂನವೇ ನಮಃ ಹಸ್ತಾನ್ ಪೂಜಯಾಮಿ .

ಕಾರ್ತಿಕೇಯಾಯ ನಮಃ ಕಂಠಂ ಪೂಜಯಾಮಿ .

ಷಣ್ಮುಖಾಯ ನಮಃ ಮುಖಾನಿ ಪೂಜಯಾಮಿ .

ಸುನಾಸಾಯ ನಮಃ ನಾಸಿಕಾಃ ಪೂಜಯಾಮಿ .

ದೇವನೇತ್ರೇ ನಮಃ ನೇತ್ರಾಣಿ ಪೂಜಯಾಮಿ .

ಹಿರಣ್ಯಕುಂಡಲಾಯ ನಮಃ ಕರ್ಣಾನ್ ಪೂಜಯಾಮಿ .

ಸರ್ವಫಲಪ್ರದಾಯ ನಮಃ ಫಾಲಂ ಪೂಜಯಾಮಿ .

ಕರುಣಾಕರಾಯ ನಮಃ ಕಪೋಲೌ ಪೂಜಯಾಮಿ .

ಶರವಣಭವಾಯ ನಮಃ ಶಿರಾಂಸಿ ಪೂಜಯಾಮಿ .

ಕುಕ್ಕುಟಧ್ವಜಾಯ ನಮಃ ಕಚಾನ್ ಪೂಜಯಾಮಿ .

ಸರ್ವಮಂಗಲಪ್ರದಾಯ ನಮಃ ಸರ್ವಾಣ್ಯಂಗಾನಿ ಪೂಜಯಾಮಿ ..

ಅಥ ಅಷ್ಟೋತ್ತರಶತನಾಮವಲ್ಯಾ ವಾ ಸಹಸ್ರನಾಮಾವಲ್ಯಾ ವಾ
ಪುಷ್ಪಾಕ್ಷತಾರ್ಚನಂ ಕೃತ್ವಾ ..
..ಧೂಪಃ ..
ದಶಾಂಗಂ ಗುಗ್ಗುಲೂಪೇತಂ ಸುಗಂಧಂಚ ಮನೋಹರಂ .

ಧೂಪಂ ಗೃಹಾಣ ದೇವೇಶ ಧೂತಪಾಪ ನಮೋಽಸ್ತುತೇ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ
ಧೂಪಮಾಘ್ರಾಪಯಾಮಿ ..

..ದೀಪಃ ..
ಸಾಜ್ಯವರ್ತಿ ತ್ರಯೋಪೇತಂ ದೀಪಂ ಪಶ್ಯ ದಯಾನಿಧೇ .

ದೇವಸೇನಾಪತೇ ಸ್ಕಂದ ವಲ್ಲೀನಾಥ ವರಪ್ರದ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ದೀಪಂ
ದರ್ಶಯಾಮಿ .ಧೂಪದೀಪಾನಂತರಂ ಆಚಮನೀಯಂ ಸಮರ್ಪಯಾಮಿ ..

..ನೈವೇದ್ಯಂ ..

ಓಂ ಭೂರ್ಭುವಃಸುವಃ: ತತ್ಸವಿತುರ್ವರೇಣ್ಯಂ +ಬ್ರಹ್ಮಣೇ ಸ್ವಾಹಾ .

ಶಾಲ್ಯನ್ನಂ ಪಾಯಸಂ ಕ್ಷೀರಂ ಲಡ್ಢುಕಾನ್ಮೋದಕಾನಪಿ .

ಗೃಹಾಣ ಕೃಪಯಾ ದೇವ ಫಲಾನಿ ಸುಬಹುನಿಚ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ
ಮಹಾನೈವೇದ್ಯಂ ನಿವೇದಯಾಮಿ ..ಮಧ್ಯೇ ಮಧ್ಯೇ ಅಮೃತ ಪಾನೀಯಂ
ಸಮರ್ಪಯಾಮಿ .ಅಮೃತೋಪಿಧಾನ್ಯಮಸಿ .ನೈವೇದ್ಯಾನಂತರಂ ಆಚಮನೀಯಂ
ಸಮರ್ಪಯಾಮಿ ..

..ಮಹಾ ಫಲಂ ..

ಇದಂ ಫಲಂ ಮಯಾದೇವ ಸ್ಥಾಪಿತಂ ಪುರತಸ್ಥವ .

ತೇನ ಮೇ ಸಫಲಾವಾಪ್ತಿರ್ಭವೇತ್ ಜನ್ಮನಿಜನ್ಮನಿ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಮಹಾಫಲಂ
ಸಮರ್ಪಯಾಮಿ ..

.. ತಾಂಬೂಲಂ ..

ಪೂಗೀಫಲಾನಿರಮ್ಯಾಣಿ ನಾಗವಲ್ಲೀದಲಾನಿಚ .

ಚೂರ್ಣಂಚ ಚಂದ್ರಸಂಕಾಶಂ ಗೃಹಾಣ ಶಿಖಿವಾಹನ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ತಾಂಬೂಲಂ
ಸಮರ್ಪಯಾಮಿ ..

.. ಕರ್ಪೂರ ನೀರಾಜನ ದೀಪಃ ..
ನೀರಾಜನಮಿದಂ ರಮ್ಯಂ ನೀರಜಾಜನ ಸಂಸ್ತುತ .

ಗೃಹಾಣ ಕರುಣಾ ಸಿಂಧೋ ಕಾಮಿತಾರ್ಥ ಪ್ರದಾಯಕ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಕರ್ಪೂರ
ನೀರಾಜನ ದೀಪಂ ಪ್ರದರ್ಶಯಾಮಿ ..ನೀರಾಜನಾನಂತರಂ ಆಚಮನೀಯಂ
ಸಮರ್ಪಯಾಮಿ ..

..ಪುಷ್ಪಾಂಜಲಿಃ ..
ಪುಷ್ಪಾಂಜಲಿಂ ಗೃಹಾಣೇಶ ಪುರುಷೋತ್ತಮ ಪೂಜಿತ .

ಮಯೂರವಹದೇವೇಶಾ ಮನೀಷಿತಫಲಪ್ರದ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ
ಪುಷ್ಪಾಂಜಲಿಂ ಸಮರ್ಪಯಾಮಿ ..

..ಮಂತ್ರಪುಷ್ಪಂ ..

ಯೋಽಪಾಂ ಪುಷ್ಪಂ ವೇದ ...ಭವತಿ .

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ವೇದೋಕ್ತ
ಮಂತ್ರಪುಷ್ಪಂ ಸಮರ್ಪಯಾಮಿ ..

..ಪ್ರದಕ್ಷಿಣಂ ..

ಪ್ರದಕ್ಷಿಣಂ ಕರೋಮಿ ತ್ವಾಂ ಪ್ರಕೃಷ್ಟ ಫಲದಾಯಿನಂ .

ಪುರುಷೋತ್ತಮ ಸಂಪೂಜ್ಯ ಪುತ್ರಪೌತ್ರಾನ್ ಪ್ರವರ್ದ್ಧ್ಯ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ಪ್ರದಕ್ಷಿಣಂ
ಸಮರ್ಪಯಾಮಿ ..

..ನಮಸ್ಕಾರಃ ..
ನಮೋ ಗೌರೀತನೂಜಾಯ ಗಾಂಗೇಯಾಯ ನಮೋ ನಮಃ .
ನಮೋ ದೇವವರಾರ್ಚ್ಯಾಯ ವಲ್ಲೀಶಾಯ ನಮೋ ನಮಃ ..

ಅನ್ಯಥಾ ಶರಣಂ ನಾಸ್ತಿ ತ್ವಮೇವ ಶರಣಂ ಮಮ .

ತಸ್ಮಾತ್ಕಾರುಣ್ಯಭಾವೇನ ರಕ್ಷ ರಕ್ಷ ಗುಹೇಶ್ವರ ..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ ನಮಸ್ಕಾರಾನ್
ಸಮರ್ಪಯಾಮಿ ..

ವಿದ್ಯಾಂ ದೇಹಿಯಶೋ ದೇಹಿ ಪುತ್ರಾನ್ ದೇಹಿ ಸಥಾಯುಷಃ .
ತ್ವಯಿ ಭಕ್ತಿಂ ಪರಾಂ ದೇಹಿ ಪರತ್ರಚ ಪರಾಂಗತಿಂ ..

ಇತಿ ಪ್ರಾರ್ಥನಾಮಿ ..

..ಅರ್ಘ್ಯಪ್ರಧಾನಃ ..
᳚ಅದ್ಯ ಪೂರ್ವೋಕ್ತ ವಿಶೇಷಣ ವಿಶಿಷ್ಟಾಯಾಂ ಅಸ್ಯಾಂ ಶುಭತಿಥೌ
ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಪ್ರಸಾದಸಿದ್ಧ್ಯರ್ಥಂ,
ಪೂಜಾಂತೇ ಕ್ಷೀರಾರ್ಘ್ಯಪ್ರದಾನಂ ಉಪಾಯನದಾನಂ ಚ ಕರಿಷ್ಯೇ ᳚ ಇತಿ
ಸಂಕಲ್ಪ್ಯ .

ಸುಬ್ರಹ್ಮಣ್ಯ ಮಹಾಭಾಗ ಕಾರ್ತಿಕೇಯ ಸುರೇಶ್ವರ .

ಇದಮರ್ಘ್ಯಂ ಪ್ರದಾಸ್ಯಾಮಿ ಸುಪ್ರೀತೋ ಭವ ಸರ್ವದಾ .. 1..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ
ಇದಮರ್ಘ್ಯಮಿದಮರ್ಘ್ಯಮಿದಮರ್ಘ್ಯಂ .

ವಲ್ಲೀಶ ಪಾರ್ವತೀಪುತ್ರ ವ್ರತಸಂಪೂರ್ತಿಹೇತವೇ .

ಇದಮರ್ಘ್ಯಂ ಪ್ರದಾಸ್ಯಾಮಿ ಪ್ರಸೀದ ಶಿಖಿವಾಹನ .. 2..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ
ಇದಮರ್ಘ್ಯಮಿದಮರ್ಘ್ಯಮಿದಮರ್ಘ್ಯಂ .

ರೋಹಿಣೀಶ ಮಹಾಭಾಗ ಸೋಮಸೋಮ ವಿಭೂಷಣ .

ಇದಮರ್ಘ್ಯಂ ಪ್ರದಾಸ್ಯಾಮಿ ಸುಪ್ರೀತೋ ಭವಸರ್ವದಾ .. 3..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ
ಇದಮರ್ಘ್ಯಮಿದಮರ್ಘ್ಯಮಿದಮರ್ಘ್ಯಂ .

ನೀಲಕಂಠ ಮಹಾಭಾಗ ಕಾರ್ತಿಕೇಯಸ್ಯ ವಾಹನ
ಇದಮರ್ಘ್ಯಂ ಪ್ರದಾಸ್ಯಾಮಿ ಪ್ರಸೀದ ಶಿಖಿವಾಹನ .. 4..

ವಲ್ಲೀದೇವಸೇನಾ ಸಮೇತ ಶ್ರೀ ಸುಬ್ರಹ್ಮಣ್ಯ ಸ್ವಾಮಿನೇ ನಮಃ
ಇದಮರ್ಘ್ಯಮಿದಮರ್ಘ್ಯಮಿದಮರ್ಘ್ಯಂ .

ಅನ್ಯೇನ ಮಯಾ ಕೃತೇನಯಥಾಜ್ಞೇನಯಥಾಶಕ್ತ್ಯಾ ಯಥಾಮಿಲಿತೋಪಚಾರ
ದ್ರವ್ಯೈಃ ಪೂಜನ,ಅರ್ಘ್ಯಪ್ರದಾನೇನ ಚ ಭಗವಾನ್ ಸರ್ವಾತ್ಮಕಃ
ವಲ್ಲೀದೇವಸೇನಾಸಮೇತ ಶ್ರೀ ಸುಬ್ರಹ್ಮಣ್ಯಃ ಸುಪ್ರೀತಃ ಸುಪ್ರಸನ್ನೋ ವರದೋ
ಭವತು ..

..ಉಪಾಯನದಾನ ಶ್ಲೋಕಃ ..
ಉಪಾಯನಂ ಚ ವಿಪ್ರಾಯ ದದಾಮಿ ಫಲಸಂಯುತಂ .

ಅನೇನ ಪ್ರೀಯತಾಂ ದೇವಃ ಸದಾಶರವನೋತ್ಭವ ..

.. ಕ್ಷಮಾ ಪ್ರಾರ್ಥನಾ ..

ಯದಕ್ಷರ ಪದಭ್ರಷ್ಟಂ ಮಾತ್ರಾ ಹೀನಂತು ಯದ್ಭವೇತ್ .

ತತ್ಸರ್ವಂ ಕ್ಷಮ್ಯತಾಂ ದೇವ ಶಿವಸೂನು ನಮೋಽಸ್ತುತೇ ..

ವಿಸರ್ಗ ಬಿಂದು ಮಾತ್ರಾಣಿ ಪದ ಪಾದಾಕ್ಷರಾಣಿ ಚ .

ನ್ಯೂನಾನಿಚಾತಿರಿಕ್ತಾನಿ ಕ್ಷಮಸ್ವ ಪುರುಷೋತ್ತಮ ..

ಯಸ್ಯ ಸ್ಮೃತ್ಯಾ ಚ ನಾಮೋಕ್ತ್ಯಾ ತಪಃ ಕಾರ್ಯಾಕ್ರಿಯಾದಿಷು .

ನ್ಯೂನಂ ಸಂಪೂರ್ಣತಾಂ ಯಾತಿ ಸದ್ಯೋ ವಂದೇ ತಮಚ್ಯುತಂ ..

ಮಂತ್ರಹೀನಂ ಕ್ರಿಯಾಹೀನಂ ಭಕ್ತಿಹೀನಂ ಸುರೇಶ್ವರ .

ಯತ್ಪೂಜಿತಂ ಮಯಾದೇವ ಪರಿಪೂರ್ಣಂ ತದಸ್ತು ಮೇ ..

ಅಪರಾಧ ಸಹಸ್ರಾಣಿ ಕ್ರಿಯಂತೇಽಹರ್ನಿಶಂ ಮಯಾ .

ದಾಸೋಽಯಂ ಇತಿ ಮಾಂ ಮತ್ವಾ ಕ್ಷಮಸ್ವ ಪುರುಷೋತ್ತಮ ..

..ಸಮರ್ಪಣಂ ..

ಕಾಯೇನವಾಚಾಮನಸೇಂದ್ರಿಯೇರ್ವಾ,ಬುದ್ಧ್ಯಾತ್ಮನಾ ವಾ ಪ್ರಕ್ರಿತೇಃ ಸ್ವಭಾವಾತ್
.

ಕರೋಮಿಯದ್ಯದ್ಸಕಲಂ ಪರಸ್ಮೈ ನಾರಾಯಣಾಯೇತಿ ಸಮರ್ಪಯಾಮಿ
..

..ಓಂ ತತ್ ಸತ್ ಬ್ರಹ್ಮಾರ್ಪಣಮಸ್ತು ..
..ಇತಿ ಶ್ರೀ ಸುಬ್ರಹ್ಮಣ್ಯ ಪೂಜಾಕಲ್ಪಃ ..

